Раённыя алімпіядныя заданні

па беларускай мове ў 7 класе

2009

Заданне 1. Змяніце словы або падбярыце да іх аднакаранёвыя, каб адбылося чаргаванне гукаў. 
Вецер, горад, дарога, зелень, рука, дуга, гром, вяду, казаць.

Заданне 2. Перакладзіце словазлучэнні на беларускую мову. 
Большая тень, золотая медаль, серый гусь, большая охапка дров, чистое бельё, злая собака. 

Заданне 3. Утварыце прыметнікі пры дапамозе суфікса –ск-:

Добруш, Каўказ, узбек, сусед, мастак, брат, беларус, гігант, рыбак, француз.

Заданне 4. Знайдзіце памылкі ва ўжыванні або напісанні лічэбнікаў ці назоўнікаў у спалучэнні з лічэбнікамі. Выпраўце памылкі і запішыце сказы правільна.
Адна трэціх поля была засеяна ячменем. Лес пачынаецца пяцью старымі дубамі. Пяцёра жанчын завіхаліся на кухні. У чатырох кіламетрах ад вёскі стаяла царква. Падводы ехалі па абедзвюх берагах ракі.

Заданне 5. Падбярыце да фразеалагізмаў сінанімічныя прыслоўі і запішыце іх.

Час ад часу, дзень у дзень.
Заданне 6. Утварыце складаныя прыметнікі і запішыце іх.

Яркі і чырвоны, сем гадоў, сельская гаспадарка, устойлівы да вады, шмат паверхаў, здольны да працы.

Заданне 7. Запішыце лічэбнікі словамі, паставіўшы іх у давальны і творны склоны.

264, 347, 546, 629.

Заданне 8. Аб’яднайце аўтараў і іх творы:

1) Г.Сянкевіч.                                                  1) “Музыка-чарадзей”.

2) Я.Колас.                                                       2) “Курган”.

3) М.Багдановіч.                                              3) “У яго быў свет цікавы”.

4) Народная казка.                                           4) “Музыка”.

5) Я.Купала.                                                      5) “Янка-музыка”.

Заданне 9. Пазнайце героя твора па апісанні. Запішыце аўтара і назву твора.

1) ...Як і кожны з малых, меў не адну, а некалькі мянушак—то Сівы, то Гусак, то Манька... Сівым яго празвалі за валасы, асабліва светлыя ўлетку, калі яны выгаралі на сонцы. Гусаком—таму, што калісьці, яшчэ пазалетась увосень, хлопцу нагнаў страху стары Міронаў гусак. “Манькай” у іхняй вёсцы называюць левую руку...

2) Ого, якая яна! У новенькай форме, кірпаносая, чырвонашчокая, з доўгай касой і на руцэ—гадзіннік. Адразу відаць, што вельмі культурная. Гаварыць з ёй, мусіць, трэба асцярожна, падбіраючы розныя прыгожыя словы.

Заданне 10. Удумліва прачытайце прыведзеныя выказванні пра сяброўства. Паразважайце над зместам аднаго з іх, дапоўніце адказ ведамі з вывучаныхтвораў, жыццёвым вопытам:

Сапраўдны сябар пазнаецца ў няшчасці.

Сябры існуюць для таго, каб дапамагаць адзін аднаму.

Сябар павінен прымаць на сябе частку перажыванняў сябра.

Адказы

Заданне 1.

Вецер-вятры; горад-гарадскі; дарога-дарожка; зелень-зялёны; рука-ручка, на руцэ; дуга-дужка; гром-грымець; вяду-весці; казаць-кажу.
Заданне 2.

Вялікі цень, залаты медаль, шэрая гусь, вялікае бярэмя дроў, чыстая бялізна,злы сабака.

Заданне 3.

Добрушскі, Каўказскі, узбекскі, суседскі, мастацкі, брацкі, беларускі,  гігантскі, рыбацкі, французскі.

Заданне 4.

Адна трэцяя поля была засеяна ячменем. Лес пачынаецца пяццю старымі дубамі. Пяцёра жанчын завіхаліся на кухні. Падводы ехалі па абодвух берагах ракі.

Заданне 5.

Рэдка, часта.
Заданне 6.

Яркачырвоны, сямігадовы, сельскагаспадарчы, вадастойкі, шматпавярховы, працаздольны.

Заданне 7.

Д. Двумстам шасцідзесяці чатыром, тромстам сарака сямі, пяцістам сарака шасці, шасцістам дваццаці дзевяці.

Т. Двумастамі шасцідзесяццю чатырма; трымастамі сарака сямю, пяцістамі сарака шасцю, шасцюстамі дваццацю дзевяццю.

Заданне 8. 

1-5; 2-3; 3-4; 4-1; 5-2.

Заданне 9.

Я.Брыль “Сірочы хлеб”—Данік Малец.

М.Лупсякоў “Мэры Кэт”—Эма Пшанічная.
